
Leitzako Ihoteen azken egunean
atsaureen kalejira egingo dute
Bost egun iraun dituen jaiari gaur esango diote agur
leitzarrek; goizean ‘eskelariak’Erasote auzora joango dira
eta ondoren bazkaria egingo dute Aurrera elkartean

Haurrentzat puzgarriak jarriko dituzte frontoian,
16:00etan; iluntzean Gaubela taldeak emanaldia 
eskainiko du herriko plazan q4-5

Atzo goizean puska biltzen ibili ziren herriko gazteak baserriz baserri.M. UGARTEMENDIA

Joseba Llamas  Misiolari klaretiarra

«Gazteak oporretan
hirira doaz lanera
familiei laguntzeko» 
Boliviako Ipar Potosi eskualdean misiolari
dagoen alegiarrak hitzaldia emango du gaurq3

Binakako txapelketa
Tolosako Beotibar
pilotalekura itzuli da
Asier Olaizola eta Mikel Olaetxea garaipenik
lortu gabe itzuli dira Leitzara eta Lizartzara q6

Beotibarren Binakako Txapelketaren partidak jokatu ziren atzo.E. MAIZ



Asier Imaz Amasa-Villabona

Euskarazko antzerkiak Amasa-
Villabonan bere habia egin du,
iragan ostiralean sinatu zen akor-
dioarekin. Hitzarmen honek hiru
hanka ditu: udala, Euskal Herri-
ko Antzerkizale Elkartea (EHA-
ZE) eta herritarrak.

Hautsi Izagirre Kultur zinego-
tziak azaldu zuen bezala, antzer-
kiaren inguruan kultur parte
hartzailea bultzatu nahi da egi-
tasmo berri honekin.

Akordioaren lehen emaitzak
ostiral honetan bertan ikusi ahal-
ko dira, Gurea antzokian Lakri-
kun Antzerki Taldeak Greban
gaude lana eskainiko baitu.

Herritarren parte hartzea
Iragan astean sinatu zen hitzar-
mena ez da gauetik goizera sortu-
tako zerbait izan. Aurrekaria aza-
roan kokatu zuten, Villabonan
ospatu zen Antzerkizale Egune-
an. Ondoren, EHAZEko kideak
herriko eragile desberdinekin el-
kartu dira, euskarazko antzerkia-
ren inguruan hitz egiteko: «Eus-
kal Herriko antzerkia krisian da-
goela esaten da, baina negar
egitetik irri egitera igaro nahi
dugu». 

Bildutako iritzi eta jarrerak
kontuan hartuta, udalarekin
akordio batera iritsi dira. Ondo-

rioz, Amasa-Villabonan euska-
razko antzerkiak urte guztian
izango du bere txokoa. Alde bate-
tik, talde amateur edo profesiona-
lek ikuskizunak eskainiko dituz-
te haur, gazte, heldu edo jubila-
tuentzat. Bestetik, herritarrek
antzerki tailerretan parte hartze-
ko aukera edukiko dute.  

Urtarriletik ekainera bitarte,
hilean behin, ikastaroak antola-
tuko ditu EHAZEk. Ondoren,
«gustura egon ezkero», talde
iraunkor bat osatuko dute herri-
tarren artean. Izena emateko
udaletxera deitzea nahikoa izan-
go da. Informazioa nahi duenak
ere, bertan edukiko du aukera.

Akordioa zabaltzeko asmoa
Euskal Herriko Antzerkizale El-
karteak Villabonako eredua he-
rri gehiagotara zabaldu nahi du.
Hala eta guztiz ere, argi utzi nahi
izan zuten instituzioekin baka-
rrik ez dutela lan egiten, hau da,
eragile desberdinekin elkarlane-
an aritzeko prest aurkitzen dire-
la. Izan ere, «Euskal Herri indar-
tsu bat nahi dugu esparru guztie-
tan. Gure kulturan eta euskaran
sinesten dugu eta elkarlanean, el-
kar elikatuz, denok aberastuko
gara, gure herria babestuz». Az-
kenik, Amasa-Villabonako nahiz
eskualdeko herritar guztiei parte
hartzeko deia luzatu zieten.

Euskarazko antzerkia sustatzeko
hitzarmena sinatu du udalak
Euskal Herriko
Antzerkizale
Elkartearen laguntzaz
urte guztiko egitaraua
osatu dute

EHAZEko ordezkariak, udal ordezkariak eta antzerkizaleak Villabonako udaletxearen aurrean. A. IMAZ

Sendotzarako prestatzeko
deialdia egin dute

ERLIJIOA ›Tolosako eta Ibarra-
ko parrokietan 1993 eta 1994an
jaio eta bataiatutako gazteei,
gonbidapena egin diete Sendo-
tzako Sakramentua hartzeko
presta daitezen. Edozein parro-
kiatara deituz eman dezakete
izena .

Saharako maratoiaz
informatzeko aukera, gaur

TOLOSA ›Azken urteetan beza-
la, eskualdeko hainbat lagun
Sahara Marathon taldearekin
batera ari da lanean. Ateak
zabalik dituzte eta hainbat bile-
ra antolatu dituzte eurekin bat
egin nahi dutenentzat. Alde
batetik jendeari lasterketaren
inguruko informazioa zabaldu-
ko diote eta bestetik, Sahararen
inguruan hitz egingo dute.
Horretarako, Tolosan hitzordua
gaur jarri dute. Bilera kultur
etxean izango da 20:00etan.

Jose Mari Gorrotxategiren
hitzaldia gaur, 17:00etan

TOLOSA ›Ikasleen Elkarteak
antolatuta, Jose Mari Gorrotxa-
tegik hitzaldia eskainiko du gaur
Tolosako Helduen Hezkuntza
Iraunkorreko eraikiniean. Gorro-
txategi Nahaski tolosarraz ariko
da hizketan bertara gerturatzen
direnekin. Hitzaldia 17:00etan
hasiko da.

Aste honetan ez da egingo
Larrain dantza entsegurik

TOLOSA ›Udaberri dantza tal-
detik azaldu dutenez, datorren
ostegunerako, hilaren 27rako,
deitua dagoen greba dela eta,
aste honetan ez da Larrain dan-
tza entsegurik izango. Hurren-
goa datorren otsailaren 3an,
ostegunean, izango da betiko
orduan, 20:30etik 21:30era
Tolosako Usabal kiroldegian.

Jai batzordearen bilera
asteazkenean

TOLOSA ›Tolosako Udaletik
azaldu dutenez, jai batzordea-
ren bilera hilaren 26an, asteaz-
kenean, izango da kultur etxe-
an. Batzarra 19:00etan hasiko
da.

Bonberenean eta Otsabi
lokalean kontzertuak

TOLOSA ›Bonberenean Hesian
eta Nekez taldeek joko dute
hilaren 28an, ostiralean. Bestal-
de, Sanblaspiko Gazte Asan-
bladako Otsabi lokalean Dolce
Tangana eta Atila Y Los Unos
taldeek eskainiko dute 
kontzertua.

DLaburrak

ASTEBURU HONETAN

pUrtarrilak 28,ostirala.Lakri-
kun Antzerki Taldearen Greban
gaude lana Gurea antzokian,
22:30ean.
pUrtarrilak 29,larunbata.Ain-
hoa Alberdi zarauztarrarekin
antzerki tailerra, 10:00etatik
aurrera. Eskualdeko herritarrei
irekia.
pUrtarrilak 30,igandea.Deja
bu Panpin laborategiaren esku-
tik, Azken portua lana haurren-
tzat, 16:30ean.

GEgitaraua 

A. Imaz Tolosa

Tolosako Udalak Ohizko Osoko
Bilkura egingo du gaur 19:30ean
hasita. Gai zerrenda zortzi pun-
tuk osatzen dute. 

Udal ordezkariek, besteak bes-
te, ondorengo gaien inguruan
hartuko dituzte erabakiak: Bos-
garren puntuan, «Pertsona auto-
nomoak alojatzeko zerbitzuen
udal araudia: alegazioen ebazpe-

na eta behin betiko onespena» az-
tertu eta bozkatuko dituzte.

Seigarren puntuan, «Uzturre
Asistencia Zentroan adineko au-
tonomoentzako egindako aparta-
mentu balioaniztunak adjudika-
tzeko oinarrien onarpena» aur-
keztu eta bozkatuko dute.

Zazpigarrengoan, «Naturgase-
kin egiteko hitzarmen sozialaren
onarpena» bozkatuko dute. 

Hileta zibilen ordenantzaren
behin betiko onespena
Gaur burutuko den Ohizko Osoko
Bilkuran, hileta zibilen inguruan
ere ariko dira Tolosako udal or-
dezkariak. 

Zehatz mehatz, laugarren pun-
tuan aurkitzen da gai hau, eta ho-
nela dio: «Hileta zibilen ordenan-
tza: alegazioen ebazpena eta
behin betiko onespena».

Ohiko Osoko Bilkura gaur, 19:30etik aurrera
Zortzi puntuk osatzen
dute gai zerrenda eta
horien artean hileta
zibilen ingurukoa
aurkitzen da



Erredakzioa Leitza

Mendibil mendi elkarteak aste-
buru-pasa antolatu du. Mendiko
eskia egitera joango dira larunba-
tean, hilak 29, eta igandean, hilak
30. Irteera larunbatean 06:30ean
izango da Leitzatik. Portaleten ze-
harkaldia egingo dute, bost or-
duz. Afaria eta gaua Candanchu-
ko El Aguila aterpean egingo
dute. Igandean, gosaldu ondoren,
Astunen zeharkaldia egingo dute
beste bost orduz. Leitzara itzulera
18:00ak inguruan izango da. 

Asteburuaren prezioa 35 euro-
koa izango da, Aurrerako bazki-
deentzat 25 euro. Derrigorrez era-
man beharrekoa: kaskoa, kran-
poiak, arva eta pala. Izen-ematea
mendibilaurrera@hotmail.com
helbidera idatziz eta horretarako
azken eguna gaur da. 

Mendiko eskia
egitera joateko
asteburu-pasa
antolatu du
Mendibilek

Larunbat eta igande
honetan izango da eta
Portaleten eta Astunen
ariko dira, bost orduko
zeharkaldiak eginez

Imanol Garcia Alegia

Joseba Llamas (Alegia, 1963) mi-
siolari klaretiarra da Bolivian,
Proclade gobernuz kanpoko el-
karteak dituen proiektuak bide-
ratzen. Etxera aste batzuetarako
itzuli da, etxekoak ikusi, ahal den
dirua lortu proiektuentzat eta
sentsibilizazioa egiteko. Hain jus-
tu, gaur hitzaldia emango du jaio-
terrian, Alegian, 19:30ean kultur
etxean. Ipar Potosiarekin bat
izenburua du solasaldiak. Alegia-
ko Udalak dirua ematen du klare-
tiarrek duten barnetegi baterako.
Nolatan joan zinen Boliviara misio-
lari bezala?
Orain dela sei urte joan nintzen.
Ni gogoz nengoen, baina bertan
daudenek eskatuta izan zen. Boli-
vian zegoen klaretiar bat gaixotu
zen eta ez zenez sendatzen hona
etorri behar izan zuen. Pertsona
bat gutxiago zegoen han eta beha-
rrezkoa zen norbait joatea eta ni
joan nintzen. Osasunerako ez da
erraza leku hura. Janaria berezia
da. Ez zaigu falta, baina zaindu
egin behar dugu zer jaten dugun.
Ura beti irakitan jarri behar
dugu. Orain hona aste batzueta-
rako etorri naiz eta otsailaren
15ean itzuliko naiz. 
Zer lan egiten duzue bertan?
Lan asko dago egiteko han. Urte
hauetan zehar Alegiako Udalak
laguntza bidali du han ditugun
barnetegientzako. Nekazal etxe-
ak deitzen dira. Haur eta gazteak
bertan egoten dira, beraien he-
rrixketatik egunero joateko oso
urrun baitago. Oso pobreak dira
eta ez daukate bitartekorik. Be-
raientzako garrantzitsua da hezi-
keta on bat izatea. Ni herrixketa-
ra joaten naiz bisitatzera, batza-
rrak egiten ditugu, mezak
ospatzen ditugu... Ikastetxe txi-
kietara ere joaten naiz formazioa
ematera irakasleei. Herrixketara
autoz joaten gara baina batzue-
tan oinez joan behar da. Bide txa-
rrak dira, estuak, arrisku pixka
bat dago... Martxoan istripu bat
izan nuen, ia amildegi batera ero-
ri nintzen. Autoarekin ezin da ibi-
li euria dagoenean. Hobetu dira
bideak azken aldi honetan, baina
oraindik gehiago hobetzeko dau-
de.
Nolakoa da Bolivian zauden lekua?
Ipar Potosi eskualdean nago. Ia
4.000 metrotara dago itsas gaine-
tik. Ni nagoen herrixkak 200 biz-
tanle ditu eta udalerri osoak, Ca-
ripuyok, 9.000 biztanle. Altuera-
rengatik neguan izoztu egiten da

eta udan egunean zehar atsegina-
goa da, baina gauean hoztu egiten
da. Bi urtaro daude, euri garaia
eta lehor garaia. Orain euri ga-
raian gaude, baina ez du euri han-
dirik egiten, lehortea dago, eta
arazoak izango dira uztarekin.
Proclade erakundearen bitartez ga-
ratzen dituzue bertan proiektuak.
Proclade klaretiarren gobernuz
kanpoko erakundea da. Bere lana
da proiektuak garatzea Hiruga-
rren Munduan, ez bakarrik Boli-
vian, baita Indian ere. Proiektu
asko bultzatzen ditu. Haurrak ai-
tordetu daitezke eta horren bitar-
tez bost nekazari etxe manten-
tzen dira. Gobernuak ez du ezer
ematen eta horrela ezinezkoa
izango zen barnetegi horiek man-
tentzea. Ni nagoen lekuan ehun
haur inguru daude barnetegian. 
Horrelako garaieran bizitza aurrera
ateratzea zaila izan behar du.
Bertako nekazariak lurretik bizi
dira, baina ateratzen dutena ez da
nahikoa. Patata ateratzen dute,
c’huño-a, artoa eta barazkiak zen-
bait lekutan. Oso pobrea da pro-
dukzioa eta horregatik hirietara
joan behar izaten dute bizimodua
aurrera ateratzeko eta familia
mantentzeko. Gure gazteak ere
oporretan pixka bat laguntzen
die gurasoei eta hirira joaten dira

lana egitera. Hamalau-hamabost
urterekin joaten dira. Lana egi-
ten dute edozer gauzetan: erai-
kuntzan, janaria saltzen, zamala-
nak egiten… Proiektuak badaude
gauzak aurrera ateratzeko, baina
gero bertara joaten zara eta ikus-
ten duzu nolako lurra duten. 4.000
metrotara daude eta hotza egiten
du.
Nola moldatzen zara zu bertan?
Hara joaten naizenean hiru egu-
nez hiriburuan egon behar naiz,
2.000 metrotara, gorputza girora
egokitzeko. Ez dit mendiko gai-
tzak eman, baina batzuei eman
izan die. Udan laguntzera joan di-
ren gazte batzuekin gertatu izan
zait zorabiatzea eta ospitalera
eraman behar izatea. Bestalde,
garaiera horietan digestioa geldo-
agoa da. Ohitu ondoren ez da ara-
zorik izaten. Halere, hara osasun
onarekin joan behar da .

Joseba Llamas qMisiolari klaretiarra

Boliviako Ipar Potosi eskualdean misiolari lanetan dabil Joseba
Llamas klaretiarra eta horren inguruko hitzaldia emango du gaur

«Lurretik ateratzen dutena
ez da nahikoa bizitzeko»

I. GARCIA

SALGAI
]Etxebizitza. Jaka erdigunean,
altzariz guztiz hornitutako
etxebizitza salgai. Garajea eta
trastelekuarekin. 667 49 25 57.

Iragarki laburrak

Intxurreko 2011ko egutegia salgai dago bost euroren truke Jubila-
tuen tabernan eta kultur etxean. Bertan futbol taldeen hainbat ar-
gazki daude, tartean duela urte askotakoak.HITZA

INTXURREKO EGUTEGIA 

Irudia qAlegia

Udalbatzak ez ohiko
bilkura egingo du bihar

AMEZKETA ›Udaletxeko pleno
aretoan ez ohiko bilkura egingo
du bihar Amezketako Udalba-
tzak. 20:30ean hasiko da bilku-
ra. Besteak beste, ondorengo
gaiak jorratuko dira bilkura
horretan: alkatetzaren ebazpe-
nen berri ematea, Amezketako
Plangintza Arau Subsidiarioen
2. aldaketaren testu bateratua-
ren onarpena eta batzorde
informazioa.

Zaborbilketa tasa
ordaintzeko epea zabalik

IKAZTEGIETA ›2010. urteko 2.
seihilabeteko zaborbilketa
tasari dagozkion erreziboak
borondatezko epean ordaintze-
ko jarri dira, Ikaztegietako Uda-
lak azaldu duenez. Ordaintzeko
epea martxoaren 4ra bitartean
da, lanegunetan. Helbideratuta
dauden erreziboak martxoaren
4an kobratuko dira. Aipatutako
epea amaitzean, premiamen-
duzko prozedura exekutiboari
ekingo zaiola gaineratu du uda-
lak. Ordaindu gabeko kuotak
dagokion errekarguarekin, eta
berandutze interesak eta kos-
tuak kobratuko dira.

DLaburrak



Atzo arratsaldeko umeen kalejira, jendetsua bezain koloretsua izan zen. IMANOL GARCIA

Maier Ugartemendia Leitza

Ostiralean hasi ziren festan lei-
tzarrak, eta oraindik festa giroan
jarraituko dute gaur goizeko ordu
txikiak arte. Hotzak ez ditu izu-

tzen, eta egunero giro bikainean
ari dira bizitzen ihoteak leitza-
rrak. Batzuen zorionerako eta
besteen zoritxarrerako, ordea,
gaur agurtuko dituzte aurtengo
ihoteak leitzarrek.

Ostiralean hasiera lasaia eman
zieten ihoteei Leitzan. Arratsal-
dean umeak izan ziren protago-
nista atsaurez jantzita egin zuten
kalejiragatik. Gauean, Miren mu-
sikariaren kontzertuaz gozatze-
ko aukera izan zuten herritarrek.
Larunbatean, eskelariak bazkari
batean bildu ziren Aurreran. On-
doren, herriko eskea eta egita-
rauen banaketa egin zuten. Gaua
iritsi zenean, parrandazaleak na-
gusitu ziren, eta hauek Ataka-
beltz gaztetxeak antolatutako
afari eta kontzertuetan ihote giro-
an sartzeko aukera izan zuten.

Gurdiak eta irudimena
Igandea egun garrantzitsua iza-
ten da leitzarrentzat. Gurdiak eta
jendearen irudimena izaten dira
protagonista egun honetan. Lei-
tzarrak ez dira hotzarekin izutzen
eta horren erakusle igande eguer-
dian festarako erakutsi zuten go-
goa. Aurten, beste urte batzuetan
baino gurdi gutxiago atera ziren
arren, gurdi gainean ibili zirenek
giroa alaitzeko saiakera bikaina
egin zuten eta baita lortu ere. He-
rritarrek ere lagundu zuten giroa
hobetzen, gurdi txikiagoekin eta
mota guztietako mozorroekin.
Denetarik ikusi ahal izan zen Lei-
tzan, hotzik ez zuten hawaiarreta-
tik hasi eta gaixoak sendatzen zi-
tuzten erizainetaraino.

Festan parte hartu zutenetako
asko Erleta eskolan antolatutako
bazkarira joan ziren. Arratsalde-
an txarangarekin eta musikare-
kin jarraitu zuten festan.

Eskelarien eguna
Goizean goiz, hotza eta nekea
ahaztuta plazan elkartu ziren es-
kelariak. Bertan elkartu eta hiru
talde egin zituzten Arkiskil, Sa-
kulu eta Gorriztaran auzoetara
joateko. Talde bakoitzan 40 per-
tsona inguru zeuden, eta hauen
artean kataluniar batzuk ere ba-
ziren. Udan Leitzara etorri eta
bertakoekin harreman berezi bat
sortu zuten. Leitzarrak ere izan
baitira Katalunian hemengo dan-
tzak eta herri kirolak erakusten.
Ihoteen ohitura ere ezagutu nahi

zutela eta, beraiek ere eskelarie-
kin bildu eta eskean ibili ziren
atzoko egunean. Behin talde ba-
koitza bere auzoetara abiatuta, le-
hen baserrietan hotzari aurre egi-
teko kafea eta txistorra izan ziren
nagusi. Horren adibide, Gorrizta-
ran auzoan, Lesokolarreta base-
rrian egin zuten gosaria. Txisto-
rra, gazta, pastak eta beste hain-
bat jan eman zieten bertan
eskelariei ardo pixka batez lagun-
duta ibilbidearekin jarraitu ahal
izateko. Atzo egun guztian zehar
ibili ziren hiru auzoetan eskean,
eta gaurkoan Erasote auzoaren
txanda izango da. 

Aurten lehen aldiz, atzoko egu-
nez egin zuten umeen kalejira.
Dultzainariek lagunduta eta gu-
rasoen laguntzarekin ibili ziren
haurrak kalejiran. Afrikako tribu
bat ere bertan izan zen.

Alaitasuna eskatu eta eman
Ostiralean hasi eta gaur amaituko dira
Leitzako Ihoteak; eskean eta gurdien
gainean egin diete aurre hotzari

Gaur, goizean eskelariak eta arratsaldean
atsaureen kalejira izango dira nagusi

Gorriztaran auzoko Lesokolarreta baserrian 40 eskelari bildu ziren. M. UGARTEMENDIA

Berpiztutako zonbiak ere izan ziren umeen kalejiran. IMANOL GARCIA

Larunbatean, eskelarien bazkaria izan zuten Aurrera elkartean. REBEKA CALVO

Hawaiarrek hondartza eta guzti ekarri zuten Leitzara. SARA GOMEZ

ILBELTZEN 25A, GAUR

p09:30.Erasote auzora eskea.
p11:30.Zine ma aretoan Txan
magoaren emanaldia.
p14:30.Eskelarien bazkaria Au-
rreran.
p16:00.Puzgarriak frontoian.
p18:30. Leitzako atsaureen ka-
lejira.
p19:30.Gaubela taldearen
emanaldia plazan.
p23:30.Gaubela taldearen
emanaldia plazan.

GEgitaraua



Erredakzioa Sokatira

2011ko goma gaineko Euskal He-
rriko Sokatira Txapelketako bi-
garren saioa Ezpeletan (Lapurdi)
jokatu zen eta Ibarra taldeak be-
reganatu zituen lehen jardunal-
diko 9 puntuak. 

Ezpeletako Merkatu plaza on-
doko kiroldegian jokatu zen gizo-
nezkoen 640 kiloko lehen jardu-
naldia. 

Bederatzi talde ari dira pisu ho-
rretako txapelketan eta lau eta
bost taldeetako bi multzotan ari-
tu dira lehian. Lehen multzoan
Abadiño izan da zerrendaburua,
eta berarekin batera, Berriozar,
Basaburua-Imotz, Sokarri eta 6
Conceyos aritu dira sokan. Biga-
rren multzoan, berriz, Ñapurrak
izan da zerrendaburua, eta bera-
rekin, Ibarra, Amaiur eta Zuraide
lehiatu dira.

Lehen mulzoko ligaskan, Soka-
rrik tiraldi bat galdu zuen eta
Abadiñoren aurkakoa izan zen.
Bigarren multzoan, Amaiurrek
eta Ibarrak izan zuten borrokarik

estuena. Tiraldi bana irabazi zio-
ten elkarri. Sailkapen postuetara-
ko lehiatzeko berdinketa hautsi
behar izan zuten Ibarrak eta
Amaiurrek. Bigarren saiakeran,
Ibarrak irabazi zituen bi tiral-
diak.

Larunbatean, hilaren 29an,
Ibarrako Belabieta Kiroldegian
jokatuko dute bigarren jardunal-
di erabakigarria, gizonezkoen 640
kilotan. Sei sailkatuko dira finale-
rako.  Emakumezkoetan, 540 kilo-
tako saioa ere jokatuko da. 

Euskal Herriko goma gaineko
lehen jardunaldiaren ostean,
Ibarra lehen postuan 
Amaiurrekin berdindu
ostean, kitarakoan
gailendu zen Ibarra
taldea. Beste multzoan
Sokarri izan zen lehena

Ibarrako tiralariak Ezpeletan jokatutako jardunaldian. HITZA

Erredakzioa Aizkora

Ataunen jokatu zuten Urrezko
Aizkorako Txapelketako finaler-
dietara sartzeko neurketa. Ber-
tan izan ziren Anjel Arrospide eta
Ugaitz Mugertza bikotea, Atutxa
eta Azurmendik osatutakoaren
aurka.  

Nahiz eta Atutxa eta Azurmen-
di ziren garaipena eskuratzeko fa-
boritoak, ezustekoa eman eta
Arrospide eta Mugertzak lortu
zuten finalerdietara pasatzeko
txartela. Bikote bakoitzak sei pro-
betatik hiruna irabazi zituzten,
baina iraupen proban, Arrospide
eta Mugertzak aurrea hartu zie-
ten lau kana-erdiko eta bi 60 on-
tzako mozten. 10 minutu eta 10 se-
gundoko denbora egin zuten eta
lan berdina egiteko, Atutxak eta
Azurmendik 11 minutu eta 14 se-
gundo behar izan zituzten .  

Honenbestez, lan guztiak bu-
katzeko 21 minutu eta 27 segundo
behar izan zituzten Arrospide eta
Mugertza II.ak eta 22 minutu eta
47 segundotan gelditu zuten den-
bora Atutxa eta Azurmendik. 

Arrospide
leaburuarra eta
Mugertza II.a
finalerdietan
sartu dira

Ataunen jokatu zuten
norgehiagoka Atutxa
eta Azurmendiren
aurka. Iraupen proban
erabaki zen neurketa

Binakako eta Promozioko Txapelketak aurrera
doaz. Astez aste, partidak jokatzen ari dira eta
atzokoan, laugarren jardunaldiko azken partidak
jokatu ziren Beotibarren. Promozioko partidan,
Olaetxea eta Eskuderok, Rico IV eta Argoteren

aurka jokatu zuten, 22-16 galduaz. Binakako txa-
pelketan berriz, Olaizola anaien arteko partida
izan zen, atzean Beloki eta Begino lagun zituztela.
Emaitzan ordea, ez zen lehia handiegirik islatu,
Olaizola II.a-Beloki 10ean gelditu baitziren .E. MAIZ

OLAIZOLA ANAIEN ARTEKO PARTIDA

Irudia qTolosa

PILOTA
BINAKAKO TXAPELKETA
Lehen maila
Titin III-Paskual 10
Xala-Barriola                                 22
Mtz Irujo - Merino II                 22
Gonzalez - Laskurain 10
Berasaluze-Apraiz 22
Bengoetxea VI-Ruiz 17

Bigarren maila
Olazabal- L. Galarza 22
Jaunarena-Larrinaga 17

SASKIBALOIA
LEHEN MAILA
Hamalaugarren jardunaldia
Santurtzi 77
Take Bide Bide Ibiza 4444

Sailkapena
1. Fundacion Baskonia (11-3); 2.
Lizuan.com (10-4); 3. Goierri
(9-4); 9. Bide Bide Ibiza (5-9).

FUTBOLA
ERREGIONAL OHOREZKO
MAILA
19. jardunaldia
Oiartzun K.E. 1
Tolosa C.F. 11

Sailkapena
1. Hernani (42 puntu)
2. Pasajes (40 puntu)
3. Anaitasuna (38 puntu) 
9. Tolosa (26 puntu)

ERREGIONAL PREFERENTEA
16. jardunaldia
Tolosa ‘B’ 22
Zestoa K.B. 0
Intxurre. K.K.E. 22
Lazkao K.E. 1

Sailkapena
1. Elgoibar (35 puntu)
2. Urola (35 puntu)
3. Aretxabaleta B (34 puntu)
8. Tolosa B (26 puntu) 
15. Intxurre (13 puntu)

ARETO FUTBOLA
NAZIONAL A MAILA
17. jardunaldia
Lauburu K.E. Ibarra 1133
Muriedas Urrutia 0

Sailkapena
1. Zierbana (43 puntu): 
2. Atenea Ikusnet (31 puntu); 
3. Castro Urdiales (29 puntu)
5. Lauburu K. E. (28 puntu)

NAZIONAL B MAILA
16. jardunaldia
M. Petronor                   8
Irish Pub Sheperd 44
Transportes Lakunza 33
Soloarte F.S. 7
Euskalduna S.D. 5
Laskorain Ikastola 55

Sailkapena
1. Concepto Createch (43
puntu); 2. Laskorain ikastola
((3388  ppuunnttuu));;  3. Bilbo FS (35
puntu); 8. Transportes
Lakunza(20 puntu); 11. Irish
Pub Shepherd (17 puntu).

GEmaitzak

Erredakzioa Pista

Pekingo Munduko Kopan aritu
da lehiatzen Leire Olaberria. Hi-
rugarren kanporaketa jokatu da
bertan. Lehen saioan erorikoa
izan zuen eta hurrengo saioetan
atzetik ibili behar izan zuen. Hala
eta guztiz ere, laugarren buka-
tzea lortu zuen. 40 puntu eskura-
tu zituen eta hirugarren postutik
bi puntutara baino ez zen geratu.
Aldiz, lehen postua eskuratu
zuen Tara Whittenengandik 16
puntura bukatu zuen. 

Leire Olaberria
laugarren
gelditu da
Pekingo
Munduko Kopan

Erorikoaren ostean,
laugarren postuarekin
konformatu behar izan
zuen txirrindulari
ikaztegietarrak 

EZPELETA

Gizonezkoak,640 kilokoan
1.Ibarra.9 puntu.
2.Sokarri.8 puntu.
3.Berriozar.7 puntu.

4.Amaiur.6 puntu.
5.Abadiño.5 puntu.
6.Ñapurrak.4 puntu.
7.Zuraide.3 puntu.
8.Basaburua - Imotz. 2 puntu.
9.6 Conceyos.puntu 1.

GSailkapena



TXOLARRE
IRRATIAREN
ALDE
BERTSOTAN

Larunbat arratsaldean Leidor
aretoan bertso saioa izan zen
Txolarre Irratiak antolatuta. Jon
Maia, Aitor Mendiluze, Andoni
Egaña, Arkaitz Estiballes, Amets
Arzallus eta Maialen Lujanbio
bertsolariak aritu ziren oholtza
gainean, eta Amaia Agirrek jarri
zizkien gaiak. I.URKIZU

Bertsolaritza q

Nekazaritzaren eta abeltzantzaren egoera “tamalgarria” salatzeko
helburuarekin, EHNEk traktoreak N-1 bat errepidera atera zituen
protesta eginez. Beasainetik abiatu eta Donostiaraino joan ziren
traktoreak, eta Tolosan nahiz Villabonan geldialdiak egin zituzten.
Irudian, Benta Haunditik  pasa zireneko unea.A.IMAZ /I.URKIZU

TRAKTOREAK N-1EAN

EHNEren protesta q

Gernikako Akordioko sinatzaileek elkarretaratzeak deitu zituzten
pasa den astebururako, azken asteetako atxiloketak eta erasoak
salatzeko. Irudian, ostegunean Alegiako plazan egindako elkarre-
taratzea, Bakebidean aterabide demokratikoak orain. Atxiloketa
gehiagorik ez! lelopean.E.MAIZ /I.URKIZU

ATXILOKETAK SALATUZ

Elkarretaratzea qAlegia

Pasa den ostiralean aurkeztu zuten Aranburu
Jauregian martxoaren 20ra bitarte ikusgai izango
den erakusketa. Inauterietako irudiak bildu dituz-
te bertan, baina argazkiez gain inauterizale eza-
gunei egindako elkarrizketen bideo proiekzioa,

panelak eta muralak nahiz tolosarrek euren mo-
zorroak osatzeko erabilitako elementu desberdi-
nak ere ikusi ahal izango dira. Antolatzaileek era-
kusketaren izaera dinamikoa azpimarratu zuten,
elementu berriak izango baitira astero. I.URKIZU

`JEIKI! JEIKI!´ ERAKUSKETA

Inauteriak qTolosa

‹ Asteburua iruditan

AINHOA DELGADO 
TENA 

Atsekabe une hauetan 
gure besarkadarik estuena

Tolosan, 2011ko urtarrilaren 25a

2 Hilberriak

JESUS
BARANDIARAN

AGIRREBENGOA 
(Esther Bengoetxea Zelaiaren alarguna)
Altsasun hil zen, 2011ko urtarrilaren 24an,

84 urte zituela,

- Goian bego -
Seme-alabak: Malusa, Josu, Ana, Nekane; Mikel Zelaia, Nekane Anda eta To-
mas Arana; bilobak: Oier, Kepa, Mikel, Beñat, Eneko, Aimar eta Manex; anai-
arrebak: Martin eta Josefina Amiliano, Mª Inmaculada eta Mari Oiartzabal; ilo-
bak, lehengusuak eta gainerako senideek.

Otoitz bat eskatzen dizuete eta arren etor zaiteztela GAUR ASTEARTEA, HI-
LAK 25,arratsaldeko BOSTETAN Altsasuko La Asuncion de Nuestra Señora eliz
parrokian egingo diren elizkizunetara.Gorpua meza ondoren eramango da hile-
rrira. Hilaren 30ean,igandean, Hondarribiko Portuko elizan meza izango da goi-
zeko hamaiketan.

Familiak Altsasuko Irache tanatorioan bisitak hartzen ditu.
ALTSASU-HONDARRIBIN, 2011ko urtarrilaren 25a

ESKELAK

943-65 56 95

tolosaldean@hitza.info



Urtero bezala 800 bat haurrek hartu zuten parte
herenegun izandako XXIV. Ero-Etxe elkartearen
krosean. Azken bi urteetan ibilbide desberdina
egin izan dute kolektorearen lanak direla eta, bai-
na herenegun hasierako ibilbidea egin zuten gaz-

teek. 11:30ean hasi zen lehen itzulia, mutil infanti-
lena, eta azkena, neska benjaminena, 12:35ean
hasi zen. Hotz galantza egiten bazuen ere jende
ugari bildu zen Tolosako kaleetan, batez ere San
Frantzisko pasealekuan, lasterketak ikusteko. HITZA

LASTERKA HOTZARI AURRE EGITEKO

Irudia qTolosa

2 Agurrak

D
Goiza Arratsaldea Tenperatura

2011-01-25
Eguraldia

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: www.tolosaldea.hitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosa@iragarri.net.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain, Gaztelu,
Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA OSKARBI

ARRATSALDEA OSKARBI

BEROENA 8°
HOTZENA 4°

2 Farmaziak

GAUR

pTolosa.Olarreaga, I. Korreo
kalea, 2. 943 67 01 28.
pLekunberri.Azpiroz, M. A. Ara-
lar kalea, 43. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agenda

HITZALDIAK

pAlegia.Joseba Llamasen Ipar
Potosirekin Bat hitzaldia gaur
kultur etxean 19:30ean.

DEIALDIAK

pTolosa.Aitzol udal euskalte-
giko matrikulazio epea zabalik
hilaren 28a bitarte. Eskolak hi-
laren 31n hasiko dira. Informazio
gehiagorako: 943 65 10 06 edo
943 65 23 43.
pBeterri.Beterriko IV. Bertsolari
Txapelketako bigarren kanpo-
raketa ostiralean Asteasuko
Aitz-Ondo elkartean 20:30ean.
Txartelak Larramendi Bazku-
naren egoitzan (Zizurkil), Patxi-
ne taberna-jatetxean (Astea-
su) edo Basajaun eta Kazetaria
liburudendetan eskuratu dai-
tezke (Villabona).

ERAKUSKETAK

pTolosa.Jeiki, jeiki Inauterien
inguruko erakusketa Aranburu
jauregian martxoaren 10a arte.
pAlegia.Maria Luisa Gorrotxa-
tegiren margolanak urtarrila bu-
kaera arte ikusgai Jubilatuen ta-
bernan.


